
辛棄疾詞選

辛棄疾的《稼軒集》（又名《稼軒長短句》）存詞６２６首，按內容可粗略分作三類如下：

第一類：愛國忠憤

《破陣子為陳同甫賦壯詞以寄之》

醉裡挑燈看劍，夢回吹角連營。八百里分麾下炙，五十絃翻塞外聲，沙場秋點兵。　馬作的盧飛快，弓如霹靂弦驚。了卻君王天下事，贏得生前身後名；可憐白髮生！

《永遇樂京口北固亭懷古》

千古江山，英雄無覓、孫仲謀處。舞榭歌台，風流總被、雨打風吹去。斜陽草樹，尋常巷陌，人道寄奴曾住。想當年、金戈鐵馬，氣吞萬里如虎。　元嘉草草，封狼居胥，贏得倉皇北顧。四十三年，望中猶記，烽火揚州路。可堪回首，佛狸祠下，一片神鴉社鼓！憑誰問：廉老矣，尚能飯否？

《鷓鴣天》有客慨然談功名，因追念少年時事，戲作
壯歲旌旗擁萬夫，錦襜突騎渡江初。燕兵夜娖銀胡籙。漢箭朝飛金僕姑。　追往事，嘆今吾，春風不染白髭鬚。卻將萬字平戎策，換得東家種樹書。

《水龍吟登建康賞心亭》

楚天千里清秋，水隨天去秋無際。遙岑遠目，獻愁供恨，玉簪螺髻。落日樓頭，斷鴻聲裡，江南遊子，把吳鉤看了，欄干拍遍，無人會，登臨意。　休說鱸魚堪鱠，儘西風，季鷹歸未？求田問舍，怕應羞見，劉郎才氣。可惜流年，憂愁風雨。樹猶如此。倩何人、喚取紅巾翠袖，搵英雄淚！

《菩薩蠻書江西造口壁》

鬱孤台下清江水，中間多少行人淚！西北望長安，可憐無數山。　青山遮不住，畢竟東流去。江晚正愁予，山深聞鷓鴣。

《摸魚兒》淳熙己亥自湖北漕移湖南，同官王正文置酒小山亭，為賦
更能消幾番風雨，匆匆春又歸去。惜春長怕花開早，何況落紅無數。春且住，見說道、天涯芳草無歸路。怨春不語，算只有殷勤、畫簷蛛網，盡日惹飛絮。　長門事，準擬佳期又誤。蛾眉曾有人妒。千金縱買相如賦，脈脈此情誰訴？君莫舞，君不見、玉環飛燕皆塵土。閒愁最苦。休去倚危欄，斜陽正在、煙柳斷腸處。

《西江月遣興》

醉裡且貪歡笑，要愁那得功夫。近來始覺古人書，信著全無是處。　昨夜松邊醉倒，問松：「我醉何如？」只疑松動要來扶，以手推松曰：「去！」

第二類：田園生活

《清平樂村居》

茅檐低小，溪上青青草。醉裡吳音相媚好，白髮誰家翁媼。　大兒鋤豆溪東，中兒正織雞籠；最喜小兒無賴，溪頭臥剝蓮蓬。

《西江月夜行黃沙道中》

明月別枝驚鵲，清風半夜鳴蟬。稻花香裡說豐年，聽取蛙聲一片。　七八個星天外，兩三點雨山前。舊時茅店社林邊，路轉溪橋忽見。

《浣溪沙》

父老爭言雨水勻，眉頭不似去年顰。殷勤謝卻甄中塵。　啼鳥有時能勸客，小桃無賴已撩人。梨花也作白頭新。

第三類：述志詠懷

《青玉案元夕》＊中五中國語文科課文
東風夜放花千樹，更吹落、星如雨。寶馬雕車香滿路。鳳簫聲朗，玉壺光轉，一夜魚龍舞。　蛾兒雪柳黃金縷，笑語盈盈暗香去。眾裏尋他千百度，驀然迴首，那人卻在，燈火闌珊處。

《醜奴兒書博山道中壁》（本詞亦名《採桑子》）

少年不識愁滋味，愛上層樓；愛上層樓，為賦新詞強說愁。　而今識盡愁滋味，欲說還休；欲說還休，卻道：「天涼好箇秋！」

關於辛棄疾詞的風格

《四庫總目提要》評辛棄疾的詞：

· 慷慨縱橫，有不可一世之概。

《中國文學史》評辛棄疾的詞：

· 辛棄疾繼承著蘇軾的觀點，不把藝術形式放在第一位，並且在更大的程度上衝破了詞體的格律，顯出自由放肆的精神。

· 辛棄疾以文為詞，問答如話，議論風生，不論經、史、諸子，都可以入詞，這就使詞體能概括更豐富複雜的思想意境，風格也更多樣化。

· 辛棄疾的某些詞議論過多，喜歡掉書袋（指辛詞多用典故），寫得比較隱晦、難懂，也不能說不是一病。

文學賞析

還記得中三時讀過另一位豪放派詞人的作品嗎？詞的內容和抗金也很有關係的！對了，這首詞就是岳飛的《滿江紅寫懷》：

怒髮衝冠憑闌處，瀟瀟兩歇。抬望眼，仰天長嘯，壯懷激烈。三十功名塵與土，八千里路雲和月。莫等閒、白了少年頭，空悲切。　靖康恥，猶未雪；臣子恨，何時滅？駕長車、踏破賀蘭山缺。壯志飢餐胡虜肉，笑談渴飲匈奴血。待從頭、收捨舊山河，朝天闕！

它和辛棄疾的《南鄉子》在表現手法上有沒有共同的地方呢？

